
ABSTRAK 

 

 

 Pencemaran udara memberikan impak negatif kepada kehidupan seharian, 

memudaratkan dan memberi ketidakselesaan kepada manusia dan organisma yang 

lainnya. Pelepasan pencemaran udara adalah gas, titisan cecair dan zarah pepejal 

pelepasan daripada keadaan semula jadi topografi dan sumber antropogenik. Sumber 

mudah alih yang dikategorikan dalam sumber antropogenik merupakan salah satu faktor 

utama dalam menyumbang kepada pencemaran udara. Pelepasan asap dari kenderaan 

bermotor antara penyumbang terbesar berlakunya pencemaran udara dan peningkatan 

kadar IPU di Malaysia. Perkembangan pesat di dalam industri automotif masa kini 

menyumbang kepada peningkatan kenderaan bermotor dari tahun ke tahun yang mana 

setiap satunya membebaskan asap yang membawa kepada pencemaran. Objektif kajian 

ini adalah untuk mendapatkan maklumat yang komprehensif mengenai kategori, jenis 

kenderaan dan pencemaran melalui bahan pencemar Sebatian Organik Meruap (VOC) 

yang dipancarkan dan berlaku di kawasan tempat letak kereta Majlis Bandaraya Melaka 

Bersejarah (MBMB) dengan menggunakan aplikasi MapInfo dan kaedah Tier 1 

berdasarkan sumber EMEP/EEA Emission Inventory Guidebook Corinair 2013 serta 

pemerhatian yang teliti dengan mengambil kira kategori kenderaan di kawasan kajian. 

Kenderaan di kategorikan kepada tiga jenis yang utama iaitu kereta, motorsikal dan 

light-duty vehicles. Hasil kajian menunjukkan kategori kereta (passenger vehicles) 

menyumbang jumlah VOC paling tertinggi sebanyak 1827.2632 tan setahun berbanding 

jumlah VOC kategori motorsikal (two-wheel vehicles) dan Light-duty Vehicles di mana 

masing-masing menyumbang sebanyak 53.1051 dan 75.1308 tan setahun di kawasan 

tempat letak kereta Majlis Bandaraya Melaka Bersejarah (MBMB). 

ABSTRACT 

 

 

 Air pollution brings negative impact on our daily lives, harmful and gives 

discomfort to humans and other organism. Air pollution emissions is gases, liquid 

droplets and solid particles discharges from natural topographic conditions and 

anthropogenic sources. Mobile source which categorized as an anthropogenic source is 

one of the main factors in contributing air pollution. Emissions from motor vehicles 

between the occurrences contribute to the largest percentages of air pollution and 

increased levels of IPU. The rapid development in the automotive industry today 

contribute to the improvement of motor vehicles to the year in which each gives off 

smoke that leads to pollution. The objective of this study was to obtain comprehensive 

information about categories, type of vehicle and contamination by pollutants Volatile 

Organic Compounds (VOC) are emitted and occurred in the parking lot of Melaka 

Historical City Council (MBMB) using MapInfo application and Tier 1 method based 

source MEP / EEA Emission Inventory Guidebook Corinair 2013 and careful 

observation with regard to vehicle categories in the study area. Vehicles are categorized 

into three main types of car, motorcycle and light-duty vehicles. The results showed that 

the category cars (passenger vehicles) accounted for the highest number of most VOC 

1827.2632 tons per year compared to the total VOC category of motorcycles (two-wheel 

vehicles) and Light-Duty Vehicles in which each contributed 53.1051 and 75.1308 tons 

per year in the parking lot of Melaka Historical City Council (MBMB). 

BAB I 

 

 

PENGENALAN 

 

 

1.0 PENGENALAN 

 

 Melaka telah diisytiharkan sebagai “Malaka Maju” pada tahun 2010 oleh 

perdana menteri Malaysia, Datuk Seri Najib Tun Razak menerusi sidang video yang 

berlangsung di Pusat Dagangan Dunia Putra (PWTC). Dipancarkan secara langsung 

terus ke Stadium Hang Jebat, Melaka pengisytiharan bersejarah ini sekaligus menjadi 

titik tolak kepada bermulanya berbagai projek Mega dan Gergasi untuk Rakyat 

negeri Melaka khasnya dan Rakyat Malaysia amnya. Kerajaan Negeri Melaka 

sekaligus telah menetapkan sasaran untuk merealisasikan visi “Melaka Maju 

Negeriku Sayang, Negeri Bandar Teknologi Hijau” menjelang tahun 2020 yang 

mana bertumpu pada pembangunan dan teknelogi rumah hijau di negeri Melaka. 

  

Kajian ini yang mana merupakan projek di bawah kerjasama German 

International Cooperation (GIZ) dan juga Majlis Bandaraya Melaka Bersejarah 

(MBMB) berfokus pada pengudaraan bersih di bandar-bandar kecil negara Asean. 

Pengenalpastian masalah yang teliti, perancangan yang terperinci dan juga strategi 

kawalan yang tepat memainkan peranan utama sekaligus bertindak sebagai faktor 

penting bagi memastikan visi “Melaka Maju Negeriku Sayang, Negeri Bandar 

Teknologi Hijau” tercapai dan terlaksana. 

 Terkenal sebagai antara pusat tarikan pelancong yang utama di Malaysia dan 

peningkatan kadar keluar masuk kenderaan saban tahun, Majlis Bandaraya Melaka 

Bersejarah memainkan peranan penting untuk inventori pelepasan bagi kajian ini. 

Perbandingan jenis kenderaan berbeza yang bertindak sebagai pengangkutan jalan 

merupakan titik tolak utaman bagi perlaksanaan kajian. 

 

1.1 PENYATAAN MASALAH 

 

 Kementerian sumber asli dan alam sekitar, melalui bacaan indeks 

pencemaran udara rasmi Jabatan alam sekitar tahun 2014 mengketegorikan Melaka 

sebagai negeri yang mempunyai indeks pencemaran udara (IPU) berada di antara 

tahap baik dan sederhana. Bacaan maksimum mencecah 84 manakala bacaan 

minimum adalah 3 menjadikan Melaka berada pada tahap indeks pencemaran udara 

yang memuaskan. Pencemaran udara pada tahap sederhana menjadikan udara di 

negeri Melaka berada pada tahap selamat dan tidak memberikan sebarang kesan 

negatif kepada kesihatan. Walaupun kenderaan merupakan punca utama berlakunya 

pencemaran pada udara, perlepasan tambahan dari kawasan perindustrian dan 

pembakaran hutan secara terbuka turut menyumbang kepada peningkatan kadar 

pencemaran udara. Bagi mengelakkan masalah ini daripada berlanjutan, 

pengkawalan udara mestilah dilaksanakan bagi memastikan persekitaran bersih dan 

sihat. 

 

Akibat daripada pencemaran udara, kesihatan manusia turut terjejas. 

Misalnya, penggunaan kereta masa kini telah bertambah dengan begitu pesat 

berbanding dahulu. Malangnya kecanggihan teknologi pembuatan kenderaan 

bermotor telah menimbulkan banyak masalah misalnya pencemaran udara, 

pencemaran bunyi, kerosakan alam dan membunuh hidupan semulajadi. Pengeluaran 

gas monoksida iaitu sejenis gas beracun boleh membunuh sekiranya terkumpul 

dalam kawasan yang tertutup. Sejenis lagi unsur yang boleh terhasil melalui 

penggunaan kenderaan bermotor ialah plumbum iaitu sejenis logam berat yang 

sangat beracun dan boleh menyebabkan kerosakan saraf & otak terutamanya di 

kalangan kanak-kanak. 

 

Pencemaran udara telah memberi kesan yang buruk terhadap hidupan di 

dunia pada masa kini. Antara kesan utama yang menimpa manusia akibat daripada 

pencemaran udara ialah kesan terhadap sistem pernafasan. Udara dan bahan cemar 

yang terperangkap di dalamnya akan memasuki hidung atau mulut manusia dan 

memasuki paru-paru melalui rongga pernafasan (trakea). Karbon monoksida (CO) 

adalah antara gas yang dapat meracuni sistem pengangkutan oksigen dalam darah 

dengan begitu berkesan sekali. Selain itu, bahan cemar seperti Nitrogen Oksida 

(𝑁𝑂2) boleh menyebabkan bengkak lendir (edema) dan pendarahan pulmonari. 

Bahan cemar gas ozon (𝑂3) boleh menimbulkan kerengsaan. Habuk PM10 dan PM5, 

asap, kabus, wap atau bahan-bahan lain juga menjejaskan mata manusia dan 

menghalang penglihatan mereka. Sebatian Organik Meruap (VOC) pula, selain ikut 

mulut dan hidung, boleh menyerap terus melalui kulit manusia. Kadar serapan ke 

dalam sistem badan lebih tinggi jika Sebatian Organik Meruap (VOC) melalui liang 

roma. 

  

Pengudaraan yang bersih menjamin produktiviti dan tahap kesihatan yang 

lebih berkualiti kepada penduduk setempat. Sehubungan dengan itu, kajian ini 

dilaksanakan bertujuan untuk mendapatkan maklumat yang komprehensif mengenai 

kategori, jenis dan jumlah pencemaran yang berlaku dan tersebar di kawasan tempat 

letak kereta Majlis Bandaraya Melaka Bersejarah. 

1.2 OBJEKTIF 

 

 Untuk mendapatkan maklumat yang komprehensif mengenai kategori, jenis 

kenderaan dan pencemaran melalui bahan pencemar Sebatian Organik Meruap 

(VOC) yang dipancarkan dan berlaku di kawasan tempat letak kereta Majlis 

Bandaraya Melaka Bersejarah (MBMB). 

 

1.3 SKOP KAJIAN 

 

1. Skop kajian ini merangkumi keseluruhan kawasan tempat letak kereta di 

bawah pentadbiran Majlis Bandaraya Melaka Bersejarah (MBMB). 

2. Sumber-sumber kajian bagi pencemaran hanya mengambil kira pencemaran 

yang berlaku di kawasan tempat letak kereta sahaja. 

3. Penilaian inventori kajian dijalankan dari September 2014 sehingga Mei 

2015.  

4. Penilaian inventori dijalankan setiap hari dalam seminggu.  

 

 




